
মোৰ লজ্জানত দুচকুত

তোমাৰ বাসনা শিখা কঁপে,

উচ্ছল জীৱন-পাত্ৰ শূণ্য কৰি দিলোঁ বাকি

দেহ-মন-আত্মাৰ সম্পদ।



মই নাৰী, দিয়াতে আনন্দ মোৰ ,

জন্মৰ যত ক্লেশ, জীৱনৰ যত অসুন্দৰ

আচলেৰে আঁৰ কৰি

সজালোঁ তোমাৰ বাবে

সাধনাৰ নিৰলা কুটীৰ ,

নিজ হাতে খুলি দিলো পূব বাতায়ন

তুমি জোন-তৰা-আকাশেৰে পাতিবা মিতালি।

ৰ'দে পোৰা শ্ৰান্ত কপালত

শীতল এখনি হাত-

শিল্পীৰ দুচকুত সপোনে নাচিলে,

অজন্তাৰ ইলোৰাৰ নিভৃত গুহাত

মোহিনী নাৰীৰ বেশে শিলে সাৰ পালে।

মই মাটিৰ মায়াত বন্দী

ধূলিনে ধেমালি খেলো

ধূলিতেই জীৱনৰ আলপনা ৰচোঁ।

থাপনাৰ চাকিটিয়ে

পোহৰায় এধানি পৃথিবী মোৰ,

শিশুৰ কাকলি শুনি সৰগৰ সপোন পাহৰো।



অৰণ্যৰ শ্যামলিমা, ফুলৰ সুৰভি লৈ

বহুতো বসন্ত আহি ফিৰি ফিৰি গ'ল ,

আজি মোৰ তুলিকাত ৰং নাই

কণ্ঠত ভাষা নাই

মই ৰিক্তপাত্ৰ, ৰংহীন পুৰাতন মাটিৰ পুতলা।

নিত্য নতুন তুমি আবেগ অধীৰ প্ৰেমে

ধৰণীক বান্ধিছা সদায়ে ,

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ২০:২৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







